
Annotatsiya

Ushbu maqolada oliy ta’lim muassasalari va kadrlar buyurtmachilari o‘rtasidagi
hamkorlikni boshgarishning nazariy asoslari tahlil gilingan. Oliy ta’lim va mehnat
bozori o‘rtasidagi o‘zaro bog‘liglik, ish beruvchilarning kadrlar tayyorlash
jarayonidagi ishtiroki, ta’lim dasturlarini mehnat bozori talablariga moslashtirish
hamda amaliy tayyorgarlikni kuchaytirish masalalariga e’tibor qaratilgan.
Hamkorlikning tizimli, institutsional, manfaatdor tomonlar va inson kapitali
yondashuvlari asosida nazariy jihatlari ochib berilgan. Oliy ta’lim muassasalari va
kadrlar buyurtmachilari o‘rtasidagi aloqalarni samarali boshgarishning asosiy
yo‘nalishlari asoslangan. Tahlil natijasida hamkorlikni boshqarishning sakkizta asosiy
yo‘nalishi jadval ko‘rinishida tizimlashtirilgan va hamkorlik modelining tarkibiy
tuzilishi taklif etilgan. Hamkorlik samaradorligini tuzilgan shartnomalar soni bilan
emas, bitiruvchilarning mutaxassisligi bo‘yicha bandligi, ish beruvchilarning bahosi va
yangilangan ta’lim dasturlari orqali baholash zarurligi ko‘rsatilgan. Ish beruvchilar
maslahat kengashini tuzish va yagona ragamli hamkorlik platformasini joriy etish
bo‘yicha takliflar berilgan.

Kalit so‘zlar: oliy ta’lim, kadrlar buyurtmachisi, ish beruvchi, mehnat bozori,
hamkorlik, inson kapitali, ta’lim dasturi, amaliy tayyorgarlik.

AHHOTALMSA

B nmanHOW cTaTthe NpoaHAJIM3UPOBAHBI TEOPETUUECKHE OCHOBBI YMPABICHUS
COTPYIHUYECTBOM MEXIy BBICIIUMHU OOpa30BaTENbHBIMH  YUPEKACHUAMU U
3aKa34MKaMu KaApoB. PaccMOTpeHbI B3aMMOCBSI3b BBHICIIETO OOpa30BaHUs U PHIHKA
Tpyna, ydactue paboTodareneii B TpoIllecce MMOATOTOBKH KaJapoB, aJamTarlus
00pa30BaTeNbHBIX MPOTPAMM K TPEOOBAaHUSAM PHIHKA TPYa U yCHIICHUE MTPAKTHIECKON
MOJITOTOBKU CHEIHATMCTOB. PaCKpBITHI TEOPETHUECKUE ACTIEKThI COTPYAHUYECTBA HA
OCHOBE CHCTEMHOT0, WHCTHTYIIMOHAJIHHOTO TOJIXOJI0B, TEOPHUH 3aMHTEPECOBAHHBIX
CTOPOH W TE€OpHUH YeloBedeckoro kamurtana. OOOCHOBaHBI OCHOBHBIC HAIpPaBIICHUS
3¢ ()EeKTUBHOTO ypaBICHUS B3aUMOACHCTBUEM MEXIY BBICIIIIMHU 00pa30BaTEIbHBIMU
YUpeXKIEHUSIMU M 3aKazuumkamMu  KajgpoB. Ilo  pesynapraram — aHanmza
CUCTEMAaTHU3HPOBaHbl BOCEMb OCHOBHBIX HANPaBJICHUH YTIPaBICHUS COTPYTHUYECTBOM
U MpeUIoKEeHa CTPYKTypa MOJeNu coTpyaHudectna. [lokazano, 4to 3ppexTHBHOCTD
COTPYJIHUYECTBA CIIEYET OLIEHUBATh HE KOJMYECTBOM 3aK/IIOUEHHBIX IOTOBOPOB, a
TPYJOYCTPONCTBOM BBIITYCKHHMKOB IO CIEIUAIBHOCTH, OLIEHKaMH paboTojaTeneil u
OOHOBJICHHEM 00pa3oBaTeIbHBIX MporpaMM. [IpeanokeHo co3aaTh KOHCYIbTaTUBHBIN
coBeT paboToaaTeneil M BHEAPUTH €IUHYIO IU(PPOBYIO MIIATHOPMY COTPYAHHUESCTRA.

WWW.MARKETINGJOURNAL.UZ 560


mailto:khamidullaevdurbek@gmail.com

ILMIY, AMALIY VA OMMABOP JURNAL Ne 8-SON AVGUST, 2026-YIL

KiroueBble cjioBa: BeICIIee 0oOpa3oBaHHWE, 3aKa3uuK KaJapoB, pabOTOdaTens,

porpamMma, MpakTHIeCcKast MOATOTOBKA.

Abstract

This article analyzes the theoretical foundations of managing cooperation
between higher education institutions and employers as customers of qualified
personnel. It examines the relationship between higher education and the labor market,
employer participation in personnel training, the adaptation of educational programs to
labor market requirements, and the strengthening of practical training. The theoretical
aspects of cooperation are examined through systemic and institutional approaches,
stakeholder theory, and human capital theory. The main directions for effectively
managing cooperation between higher education institutions and personnel customers
are substantiated. Based on the analysis, eight main directions of cooperation
management are systematized and a structural model of cooperation is proposed. It is
shown that the effectiveness of cooperation should be assessed not by the number of
signed agreements but by graduates’ employment in their field, employer assessments
and the renewal of educational programs. The establishment of an employers’ advisory
council and a single digital cooperation platform is proposed.

Keywords: higher education, personnel customer, employer, labor market,
cooperation, human capital, educational program, practical training.

KIRISH

Oliy ta’lim tizimining iqtisodiy taraqqiyotdagi o‘rni nafagat yuqori malakali
mutaxassislarni tayyorlash, balki ularning bilim, ko‘nikma va kompetensiyalarini
mehnat bozori ehtiyojlariga moslashtirish bilan ham belgilanadi. Iqtisodiyotning
texnologik yangilanishi, raqgamlashtirish jarayonlarining kengayishi, ishlab chiqarish
va xizmat ko‘rsatish sohalarida innovatsion texnologiyalarning joriy etilishi hamda
yangi kasbiy faoliyat turlarining shakllanishi mutaxassislarga qo‘yiladigan talablarning
tez o‘zgarishiga olib kelmogda. Korxona va tashkilotlarda zamonaviy texnologiyalar
bilan ishlay oladigan, mustaqil qaror gabul giladigan va amaliy kompetensiyalarga ega
mutaxassislarga bo‘lgan ehtiyoj ortib bormogda. Bunday sharoitda ta’lim muassasasi
va ish beruvchi o‘rtasidagi munosabatlarni an’anaviy amaliyot yoki ishga joylashtirish
doirasidan chiqarib, kadr tayyorlashning barcha bosqichlarini gamrab oladigan tizimli
hamkorlik sifatida tashkil etish zarur. Ta’lim mazmunining mehnat bozori talablariga
mosligi, bitiruvchilarning kasbiy tayyorgarligi va ularning mutaxassisligi bo‘yicha
bandligi hamkorlik samaradorligini belgilovchi muhim mezonlar sifatida namoyon
bo‘ladi.

Oliy ta’lim muassasalari va kadrlar buyurtmachilari o‘rtasidagi hamkorlikning
mazmuni ta’lim dasturlarini ishlab chiqish, kasbiy kompetensiyalarni belgilash,
amaliyot va stajirovkalarni tashkil etish, talabalarni real ishlab chiqarish jarayonlariga
jalb qilish, ilmiy-tadqiqot loyihalarini amalga oshirish va bitiruvchilar bandligini
ta’minlash kabi yo‘nalishlarni qamrab oladi. Ish beruvchilarning ta’lim dasturlarini
shakllantirishdagi ishtiroki mutaxassislarni tayyorlash mazmunini amaliy ehtiyojlarga

yaqinlashtiradi. Talabalarning korxona va tashkilotlarda amaliy faoliyat olib borishi

nazariy bilimlarni kasbiy ko‘nikmalar bilan bog‘lash imkonini beradi. O‘zbekistonda
ham mazkur yo‘nalishga institutsional e’tibor kuchaymoqda [11]. 2026-yilda
o‘tkazilgan xalqaro ish beruvchilar forumida ta’lim va mehnat bozori integratsiyasi,
ish beruvchilar talablari, inson kapitalini rivojlantirish va hamkorlik mexanizmlarini
takomillashtirish masalalari muhokama qilingan. Bunday muloqotlar oliy ta’lim
muassasalari faoliyatini real iqtisodiyot ehtiyojlari bilan muvofiqlashtirish, kadrlar
tayyorlash sifatini oshirish va bitiruvchilarning mehnat bozoridagi imkoniyatlarini
kengaytirishga garatilgan yondashuvlarni rivojlantirishga xizmat qiladi.

Oliy ta’lim muassasalari va kadrlar buyurtmachilari o‘rtasidagi munosabatlarni
o‘rganishda ularning iqtisodiy, tashkiliy va institutsional mazmunini birgalikda ko‘rib
chigish muhimdir. Mazkur munosabatlarda oliy ta’lim muassasasi bilim va
kompetensiyalarni shakllantiruvchi subyekt, kadrlar buyurtmachisi mehnat bozori
talablarini ifodalovchi hamkor, talaba esa hamkorlik jarayonining bevosita
ishtirokchisi sifatida namoyon bo‘ladi. Ularning manfaatlarini muvofiqlashtirish orqali
ta’lim dasturlarining amaliy yo‘nalishini kuchaytirish, kasbiy kompetensiyalarni
rivojlantirish va kadrlar tayyorlash jarayonining mehnat bozori bilan uzviyligini
ta’minlash mumkin. Shu jihatdan oliy ta’lim muassasalari va kadrlar buyurtmachilari
o‘rtasidagi hamkorlikni shakllantirish, uning mazmunini belgilash va samarali
boshqarish masalalarini tadqiq etish dolzarb hisoblanadi.

ADABIYOTLAR SHARHI

Xorijiy olimlarning ilmiy ishlarida oliy ta’lim va mehnat bozori o‘rtasidagi
aloqalar inson kapitali, bitiruvchilarning bandligi hamda universitet va ish beruvchilar
hamkorligi nuqtayi nazaridan tadqiq etilgan. G. S. Becker ta’lim va kasbiy
tayyorgarlikni insonning kelgusidagi mehnat unumdorligi hamda daromadini
oshiruvchi investitsiya sifatida baholagan [1]. M. Tomlinson bitiruvchilarning mehnat
bozoridagi imkoniyatlarini bilim va kasbiy ko‘nikmalar bilan bir gatorda ijtimoiy,
madaniy va shaxsiy kapital bilan bog‘lab, universitetda shakllangan
kompetensiyalarning bandlikdagi ahamiyatini asoslagan [8]. B. Little, W. Locke, J.
Parker va J. Richardson universitetlar bilan ish beruvchilar o‘rtasidagi hamkorlikni
o‘rganib, ish beruvchilarni ta’lim dasturlarini shakllantirish, amaliy tayyorgarlik va
talabalarni mehnat faoliyatiga tayyorlash jarayonlariga jalb etish universitet-biznes
alogalarining muhim yo‘nalishlaridan ekanligini ko‘rsatgan [6].

MDH olimlarining tadqiqotlarida oliy ta’lim natijalari bilan mehnat bozori
ehtiyojlari o‘rtasidagi muvofiqlik va bitiruvchilarning kasbiy kompetensiyalarini
shakllantirish masalalariga alohida e’tibor qaratilgan. G. A. Klyucharyov va Yu. V.
Latov ta’lim tizimi hamda mehnat bozori o‘rtasidagi aloqalarni o‘rganib, uzluksiz
kasbiy ta’limni mutaxassislarni ish beruvchilar talablariga moslashtirish vositasi
sifatida baholagan [5]. I. A. Zimnyaya kompetensiyaviy yondashuv asosida ta’lim
natijasini faqat egallangan bilimlar bilan emas, balki ularni kasbiy faoliyatda amaliy
qo‘llash qobiliyati orqali baholash zarurligini asoslagan [9]. G. A. Klyucharyovning
boshqa tadqgiqotida ta’lim tizimi va mehnat bozori o‘rtasidagi mavjud tafovutlar tahlil
qilinib, tayyorlanayotgan mutaxassislarning malakasi bilan ish beruvchilar

ehtiyojlarini o‘zaro muvofiglashtirish zarurligi ko‘rsatib berilgan [10].

O‘zbekistonlik olimlarning tadqiqotlarida oliy ta’lim muassasalari, mehnat bozori
va kadrlar buyurtmachilari o‘rtasidagi aloqgalarni rivojlantirish masalalari milliy
igtisodiyot sharoitidan kelib chiqib yoritilgan. Sh. Saloxitdinov oliy ta’lim
muassasalari tomonidan bitiruvchilarni mehnat bozoriga tayyorlash jarayonini
o‘rganib, ta’lim dasturlarini mehnat bozori talablariga muvofiglashtirish, kasbiy
kompetensiyalarni rivojlantirish hamda davlat va xususiy sektor hamkorligini
kuchaytirish zarurligini asoslagan [13]. T. Sharopov mehnat bozorida raqobatbardosh
kadrlarni tayyorlashda oliy ta’limning boshqaruv yo‘nalishlarini tadqiq qilib, ta’lim
mazmunini zamonaviy talablar bilan uyg‘unlashtirish va ishlab chigarish korxonalari
bilan hamkorlikni rivojlantirishga e’tibor qaratgan [15]. S. Shamsitdinov esa
kompetent mutaxassislarning bandligini ta’minlashga ta’sir etuvchi omillarni o‘rganib,
kasbiy va amaliy kompetensiyalar, ragamli ko‘nikmalar, ish beruvchilar talablari
hamda oliy ta’lim natijadorligi o‘rtasidagi bog‘liglikni tahlil gilgan [14].

Hamkorlikni boshqarishning nazariy asoslarini izohlashda umumiy iqtisodiy va
boshqaruv nazariyalari ham muhim o‘rin tutadi. R. E. Freeman ishlab chiqqan
manfaatdor tomonlar nazariyasiga ko‘ra, tashkilot faoliyatining natijasi unga ta’sir
ko‘rsatadigan va undan ta’sirlanadigan guruhlar manfaatlarini hisobga olishga
bog‘liq [3]. D. North institutlarni jamiyatdagi o‘zaro munosabatlarni tartibga soluvchi
rasmiy va norasmiy qoidalar sifatida ta’riflagan [7]. Bu yondashuv OTM va ish
beruvchi o‘rtasidagi  shartnomalar, kelishuvlar va bargaror amaliyotlarni
hamkorlikning institutsional asosi sifatida ko‘rishga imkon beradi. H. Etzkowitz va L.
Leydesdorff universitet, sanoat va davlat o‘rtasidagi o‘zaro ta’sirni “uchlik spiral”
modeli orqali tushuntirgan [2]. D. Jackson ishlab chiqarish bilan integratsiyalashgan
ta’lim  (work-integrated  learning) talabalarning  bandlik  ko‘nikmalarini
rivojlantirishini, biroq uning natijasi universitet va ish beruvchi o‘rtasidagi kelishuv
sifatiga bog‘ligligini ko‘rsatgan [4]. Ko‘rib chiqilgan ishlarda hamkorlikning alohida
jihatlari chuqur o‘rganilgan bo‘lsa-da, ularni yagona boshqaruv tizimi doirasida
umumlashtiruvchi nazariy asoslar yetarlicha ishlab chigilmagan.

METODOLOGIYA

Tadqiqotning metodologik asosini tizimli, institutsional, manfaatdor tomonlar va
inson kapitali yondashuvlari tashkil etadi. Tizimli yondashuv orqgali oliy ta’lim
muassasasi, talaba, ish beruvchi, davlat organlari va mehnat bozori o‘rtasidagi o‘zaro
aloqalar yagona tizim sifatida ko‘rib chiqilib, ta’lim dasturi, amaliyot, kasbiy
kompetensiya va bandlik o‘rtasidagi bog‘liglik tahlil qilindi. Institutsional yondashuv
asosida OTM va kadrlar buyurtmachilari o‘rtasidagi shartnomaviy munosabatlar,
hamkorlik shakllari, karyera xizmatlari hamda ta’lim dasturlarini kelishish
mexanizmlari o‘rganildi.

Manfaatdor tomonlar nazariyasi [3] OTM, ish beruvchi, talaba va davlat
organlarining hamkorlikdan kutgan natijalarini ajratish va ularni muvofiglashtirish
uchun asos bo‘ldi. Inson kapitali nazariyasi [ 1] doirasida ta’lim va amaliy tayyorgarlik
bitiruvchining kelgusidagi mehnat unumdorligiga qilingan investitsiya sifatida qaraldi.
Shu sababli hamkorlik natijasi bitiruvchilarning kasbiy kompetensiyalari va
mutaxassisligi bo‘yicha bandligi orqali talqin qilindi.

Tadqiqotda nazariy umumlashtirish, qiyosiy va mantiqiy tahlil hamda grafik
modellashtirish usullari qo‘llanildi. Xorijiy, MDH va o°zbekistonlik olimlarning ishlari
hamda O‘zbekiston Respublikasi oliy ta’lim tizimini 2030-yilgacha rivojlantirish
konsepsiyasi [11] qiyosiy o‘rganildi. Shu asosda hamkorlikni boshqarishning asosiy
yo‘nalishlari jadval ko‘rinishida umumlashtirildi, hamkorlik modelining tarkibiy
tuzilishi esa chizma shaklida ifodalandi.

TAHLIL VA NATIJALAR

Tahlil natijalari oliy ta’lim muassasalari va kadrlar buyurtmachilari o‘rtasidagi
hamkorlikni alohida tadbirlar majmuasi sifatida emas, balki o‘zaro bog‘langan
jarayonlardan tashkil topgan yaxlit tizim sifatida tashkil etish zarurligini ko‘rsatdi.
Bunday tizimda mehnat bozoridagi kadrlar ehtiyojini aniqglash, ta’lim dasturlarini
shakllantirish, talabalarni amaliy tayyorlash, kasbiy kompetensiyalarni baholash,
bitiruvchilarni ishga yo‘naltirish va ularning keyingi mehnat faoliyatini kuzatish
yagona boshqaruv jarayonining tarkibiy qismlarini tashkil etadi. Hamkorlikning
uzluksizligi OTM va ish beruvchi o‘rtasidagi axborot almashinuvini kuchaytirib,
kadrlar tayyorlash jarayonining real iqtisodiy ehtiyojlarga moslashishiga sharoit
yaratadi.

Mehnat bozori ehtiyojlarini muntazam o‘rganish ta’lim dasturlarining mazmunini
belgilashda muhim boshqaruv vositasi sifatida namoyon bo‘ladi. Ish beruvchilar
tomonidan talab qilinayotgan mutaxassisliklar, kasbiy bilimlar, amaliy ko‘nikmalar va
ragamli kompetensiyalar haqidagi ma’lumotlarni ta’lim jarayoniga kiritish orqali
tayyorlanayotgan kadrlarning mehnat bozoridagi talabga mosligini oshirish mumkin.
Bunda kadrlar buyurtmachilari nafagat tayyor mutaxassisni ishga qabul qiluvchi
subyekt, balki mutaxassisning kasbiy profilini shakllantirishda ishtirok etuvchi hamkor
sifatida garaladi [12].

Ta’lim dasturlarini ishlab chiqish jarayonida ish beruvchilar fikrini hisobga olish
amally tayyorgarlikning mazmunini kuchaytirishga xizmat qiladi. Korxona va
tashkilotlarning real ishlab chiqarish jarayonlari, texnologiyalari va kasbiy vazifalari
o‘quv fanlari hamda amaliy mashg‘ulotlarda aks ettirilsa, talabaning nazariy
bilimlarini amaliy faoliyat bilan bog‘lash imkoniyati kengayadi. Ish beruvchilar
ishtirokida o‘quv rejalari va fan dasturlarini muntazam qayta ko‘rib chiqish orqali
mehnat bozoridagi o‘zgarishlarga tezkor moslashish mexanizmi shakllanadi.

Talabalarning amaliy tayyorgarligini kuchaytirish hamkorlik samaradorligining
muhim yo‘nalishlaridan biri sifatida aniglandi. Ishlab chigarish amaliyoti, stajirovka
va dual ta’lim shakllari talabaning real mehnat muhitida kasbiy vazifalarni bajarishiga
imkon beradi. Korxonalarda o‘tkaziladigan amaliy mashg‘ulotlar davomida talabalar
texnologik jarayonlar, boshqaruv usullari va zamonaviy ish standartlari bilan tanishadi,
ish beruvchi esa bo‘lajak mutaxassisning tayyorgarlik darajasini amaliy faoliyat
jarayonida baholash imkoniyatiga ega bo‘ladi.

Kadrlar buyurtmachilari bilan hamkorlikni raqamlashtirish  boshqgaruv
jarayonining tezkorligi va shaffofligini oshirish imkonini beradi. Yagona raqamli
platformada ish beruvchilarning kadrlarga bo‘lgan ehtiyoji, bo‘sh ish o‘rinlari,

amaliyot joylari, talab gilinadigan kompetensiyalar va bitiruvchilar bandligi haqidagi

ma’lumotlarni birlashtirish mumkin. Mazkur ma’lumotlardan foydalanish OTM
rahbariyati va kafedralarga ta’lim dasturlarini takomillashtirish, talabalarni amaliyotga
yo‘naltirish va bitiruvchilarni ish beruvchilar bilan bog‘lash bo‘yicha tezkor qarorlar
qabul qilinadi (1-jadval).

1-jadval

Oliy ta’lim muassasalari va kadrlar buyurtmachilari hamkorligini
boshqarishning asosiy yo‘nalishlari'

takomillashtirish

yangilash

Ne Ha:nko.rll!( Asosiy mazmuni Kutiladigan natija
yo‘nalishi
Mehnat bozori Ish bemvch}lamlng mu‘taxasmshk. va Kad'rlar' 'ta'yyorlahsh
1 ehtivoilarini anialash kompetensiyalarga bo‘lgan talabini ehtiyojining aniq
Yol d o‘rganish shakllanishi
Ta’lim dasturlarini Ish‘bemvghllar takliflari asos 1F1a Mehnat bozori talablariga
2 o‘quv reja va fan dasturlarini

mos ta’lim mazmuni

3 | Amaliy tayyorgarlik

Talabalarni korxonalarda amaliyot va
stajirovkalarga jalb qilish

Amaliy kasbiy
ko‘nikmalarning
rivojlanishi

4 Dual ta’lim

Nazariy ta’limni korxonadagi amaliy
faoliyat bilan uyg‘unlashtirish

Nazariya va amaliyotning
uzviy bog‘ligligi

Ish beruvchilar
ishtiroki

Mutaxassislarni darslarga jalb qilish,
seminar va loyihalarni birgalikda
tashkil etish

Kasbiy
kompetensiyalarning
shakllanishi

6 Ragamli hamkorlik

Bo‘sh ish o‘rinlari, amaliyot joylari
va kadrlar ehtiyoji haqidagi

Tezkor axborot
almashinuvi va samarali

ma’lumotlarni ragamli almashish boshgaruv
Talabalarni ishga tayyorlash, ish Bitiruvchilarning bandlik
7 Karyera xizmatlari beruvchilar bilan uchrashuvlar va imkoniyatlarining
vakansiyalarni muvofiglashtirish kengayishi
Natijalarni Bitiruvchilar bandligi va ish Hambkorlik samaradorligini
8 beruvchilarning fikr-mulohazalarini baholash va ta’limni

monitoring qilish

o‘rganish takomillashtirish

1-jadvalda hamkorlikni boshqarishning sakkizta asosiy yo‘nalishi mehnat bozori
ehtiyojlarini aniglashdan boshlab natijalarni monitoring qilishgacha bo‘lgan ketma-
ketlikda keltirilgan. Birinchi va ikkinchi yo‘nalish ta’lim mazmunini shakllantirishga,
uchinchi-beshinchi yo‘nalishlar talabaning amaliy va kasbiy tayyorgarligiga, oltinchi
va yettinchi yo‘nalishlar axborot almashinuvi hamda bitiruvchini ishga yo‘naltirishga
qaratilgan. Sakkizinchi yo‘nalish butun jarayonni baholaydi. Har bir yo‘nalishning
kutiladigan natijasi keyingi bosqich uchun asos bo‘lgani hamkorlikni uzluksiz
boshqaruv jarayoni sifatida tashkil etish zarurligini ko‘rsatadi.

Karyera xizmatlarining faoliyatini takomillashtirish bitiruvchilarni mehnat
bozoriga olib chiqish jarayonini tizimlashtirishga yordam beradi. Karyera markazlari
fagat bo‘sh ish o‘rinlari yarmarkalarini tashkil etuvchi tuzilma sifatida emas, balki ish
beruvchilar bilan uzoq muddatli alogalarni boshqaruvchi, talabalar kompetensiyalarini

! Manba: muallif ishlanmasi.

rivojlantiruvchi va bitiruvchilar bandligini monitoring qiluvchi markaz sifatida faoliyat
yuritishi mumkin. Bunday yondashuv talabaning oliy ta’limdagi ta’lim jarayoni bilan
uning keyingi kasbiy faoliyati o‘rtasidagi uzviylikni kuchaytiradi.

Hamkorlik natijalarini  baholashda faqat tuzilgan shartnomalar yoki
memorandumlar sonidan foydalanish yetarli emasligi aniqlandi. Samaradorlikni
bitiruvchilarning mutaxassisligi bo‘yicha bandligi, ish beruvchilarning bitiruvchilar
kompetensiyalariga bergan bahosi, amaliyotdan keyin ishga qabul qilingan talabalar
ulushi, ish beruvchilar ishtirokida yangilangan ta’lim dasturlari soni va
bitiruvchilarning ishga joylashish muddati kabi ko‘rsatkichlar orqali baholash mumkin.
Bunday mezonlar hamkorlikning rasmiy shakllari bilan bir gatorda uning amaliy
natijalarini ham aniqlaydi.

Oliy ta’lim muassasasi va kadrlar buyurtmachisi manfaatlarining muvofiglashuvi
hamkorlikning iqtisodiy samaradorligini belgilovchi omillardan hisoblanadi. OTM
ta’lim sifatini oshirish va bitiruvchilar bandligini ta’minlashdan manfaatdor bo‘lsa, ish
beruvchi mehnat unumdorligini ta’minlay oladigan malakali mutaxassisga ehtiyoj
sezadi. Talaba uchun esa sifatli ta’lim, amaliy tajriba va munosib ishga ega bo‘lish
asosity manfaatlarni tashkil etadi. Ushbu manfaatlarning bir yo‘nalishda uyg‘unlashuvi
kadrlar tayyorlash jarayonining barcha ishtirokchilari uchun iqtisodiy va ijtimoiy
qiymat yaratadi.

Oliy ta’lim muassasalari va kadrlar buyurtmachilari o‘rtasidagi hamkorlikni
boshqarish masalasi ta’lim mazmunining mehnat bozori talablariga mosligi bilan
bevosita bog‘liq. Tadqiqot natijalari ish beruvchilarning kadrlar tayyorlash
jarayonidagi ishtiroki faqat bitiruvchini ishga qabul qilish bosqichi bilan
chegaralanmasligi, balki mutaxassislik kompetensiyalarini belgilash, ta’lim
dasturlarini shakllantirish, amaliy mashg‘ulotlarni tashkil etish va talabalar faoliyatini
baholash jarayonlarini ham qamrab olishi zarurligini ko‘rsatadi. Bunday yondashuv
ta’lim mazmunining real iqtisodiyotdagi kasbiy talablar bilan uyg‘unlashuvini
kuchaytiradi [16].

Ish beruvchilar bilan muntazam axborot almashinuvi hamkorlikning mazmunini
aniq belgilash imkonini beradi. Korxona va tashkilotlarning yangi texnologiyalar,
kasbiy ko‘nikmalar va mehnat funksiyalariga bo‘lgan ehtiyojlari o‘zgarib borayotgan
sharoitda ta’lim dasturlarini uzoq vaqt davomida o‘zgartirmasdan saqlab qolish
bitiruvchilarning amaliy tayyorgarligiga salbiy ta’sir qilishi mumkin. Shu sababli
kadrlar buyurtmachilaridan olinadigan ma’lumotlarni muntazam tahlil qilish, ta’lim
dasturlariga tegishli o‘zgartirishlarni kiritish va yangi kompetensiyalarni o‘quv
jarayoniga integratsiya qilish boshgaruvning muhim yo‘nalishi sifatida
qaraladi (1-rasm).

l-rasmda hamkorlik modeli markazdagi to‘rtta boshqaruv yo‘nalishi va ularni
to‘ldiruvchi to‘rtta amaliy vazifa ko‘rinishida tasvirlangan. Ta’lim mazmunini mehnat
bozori talablariga moslashtirish ish beruvchilar talablarini aniqlash bilan, amaliy
tayyorgarlikni kuchaytirish talabalarni real ish jarayonlariga jalb qilish bilan, ragamli
hamkorlik axborot almashinuvi tizimi bilan, hamkorlik samaradorligini baholash

bitiruvchilar bandligini kuzatish bilan bog‘langan. Markazdagi aylanma belgi mazkur
yo‘nalishlarning yopiq sikl sifatida o‘zaro bog‘ligligini ifodalaydi.

Ish beruvchilar

Talabalarni real

talablarini ish
aniglash jarayonlariga
jalb gilish

Ta’lim
mazmunini
mehnat bozori
talablariga
moslashtirish

Amaliy
tayyorgarlikni
kuchaytirish

Hamkorlik
samaradorligini
baholash

Ragamli
hamkorlikni
rivojlantirish

Bitiruvchilar Axborot
bandligini almashinuvi
kuzatish tizimini

J

1-rasm. Oliy ta’lim muassasalari va kadrlar buyurtmachilari hamkorlik
modelining tarKibiy tuzilishi'

L shakllantirish

Amaliy tayyorgarlikning kuchaytirilishi universitet va ish beruvchi o‘rtasidagi
hamkorlikni real kasbiy muhit bilan bog‘laydi. Talabaning korxona yoki tashkilotdagi
amaliyoti davomida nazariy bilimlarni konkret vazifalar orqali qo‘llashi uning kasbiy
kompetensiyalarini rivojlantiradi. Ish beruvchining amaliyot jarayonidagi ishtiroki esa
talabaning kasbiy faoliyatga tayyorgarlik darajasini baholash, mavjud kamchiliklarni
aniqlash va ularni ta’lim jarayonida bartaraf etish imkonini yaratadi. Shu nuqtayi
nazardan amaliyot faqat o‘quv rejasining majburiy qismi emas, balki kadrlar tayyorlash
sifatini baholashning amaliy mexanizmi sifatida qaralishi mumkin.

Ragamli texnologiyalarning kengayishi hamkorlikni boshqarish shakllariga yangi
imkoniyatlarni olib kirmoqda. Elektron platformalar orqali bo‘sh ish o‘rinlari, amaliyot
joylari, talab qilinayotgan kasbiy ko‘nikmalar, talabalar va bitiruvchilar haqidagi
ma’lumotlarni almashish universitet hamda ish beruvchi o‘rtasidagi aloqani
tezlashtiradi. Ragamli ma’lumotlar bazasining shakllantirilishi kadrlar ehtiyojini
oldindan aniqlash, talabalar uchun mos amaliyot va ish o‘rinlarini tanlash,
bitiruvchilarning bandlik holatini kuzatish imkoniyatlarini kengaytiradi.

Hamkorlik samaradorligini baholashda bitiruvchilarning bandlik ko‘rsatkichlari
bilan bir qatorda ish beruvchilarning fikr-mulohazalarini ham hisobga olish muhimdir.
Bitiruvchining ishga joylashgani uning tayyorgarlik sifati haqida to‘liq tasavvur
bermaydi. Mutaxassisning egallagan lavozimiga mosligi, kasbiy vazifalarni mustagqil
bajarish qobiliyati, ragamli vositalardan foydalanish darajasi va ish beruvchining
xodim faoliyatidan qoniqishi ham ta’lim natijalarini baholashda muhim ko‘rsatkichlar

hisoblanadi. Bunday mezonlar asosida muntazam monitoring olib borilishi ta’lim
dasturlarini takomillashtirish uchun amaliy ma’lumotlar bazasini shakllantiradi.

Manfaatlarning muvofiqlashtirilishi hamkorlikning barqarorligini ta’minlovchi
muhim shartlardan biridir. Oliy ta’lim muassasasi ta’lim sifati va ilmiy salohiyatni
rivojlantirishdan, kadrlar buyurtmachisi malakali va amaliy tayyorgarlikka ega
xodimlarni jalb gilishdan, talaba esa sifatli ta’lim olish va munosib ishga joylashishdan
manfaatdor. Mazkur manfaatlar o°‘zaro bog‘langanligi sababli hamkorlik
mexanizmlarida barcha tomonlarning vazifalari, huquglari va kutilayotgan natijalarini
aniq belgilash talab etiladi. Shartnomalar, qo‘shma loyihalar, amaliyot dasturlari, ish
beruvchilar ishtirokidagi seminarlar va karyera tadbirlari ana shu manfaatlarni amaliy
faoliyatga aylantirish vositalari bo‘lib xizmat qiladi.

XULOSA VA TAKLIFLAR

Oliy ta’lim muassasalari va kadrlar buyurtmachilari o‘rtasidagi hamkorlikni
boshqarishning nazariy asoslari tizimli, institutsional, manfaatdor tomonlar va inson
kapitali yondashuvlari orgali izohlanadi. Ushbu yondashuvlar hamkorlikni ta’lim
jarayonining alohida elementi sifatida emas, balki mehnat bozoridagi talabni
aniglashdan boshlab bitiruvchining kasbiy faoliyatini baholashgacha davom etadigan
uzluksiz jarayon sifatida ko‘rishga imkon beradi.

OTM va kadrlar buyurtmachilari hamkorligining asosiy mazmuni ta’lim
dasturlarini mehnat bozori ehtiyojlariga moslashtirish, amaliy tayyorgarlikni
kuchaytirish, ish beruvchilarni ta’lim jarayoniga jalb etish va bitiruvchilar bandligini
ta’minlashdan iboratligini ko‘rsatdi. Zamonaviy sharoitda raqamli axborot
almashinuvi, karyera markazlari, dual ta’lim, amaliyot va ish beruvchilar bilan
go‘shma loyihalar ushbu hamkorlikning institutsional asoslarini mustahkamlashi
mumkin.

Kadrlar buyurtmachilari bilan hamkorlikni rivojlantirishda asosiy e’tibor
shartnomalar yoki memorandumlar soniga emas, balki hamkorlikning real natijalariga
qaratilishi  lozim. Bitiruvchilarning mutaxassisligi  bo‘yicha  bandligi, ish
beruvchilarning bitiruvchilar tayyorgarligiga bergan bahosi, ta’lim dasturlarining
yangilanishi va amaliy kompetensiyalarning shakllanishi hamkorlik samaradorligini
ifodalovchi muhim mezonlar sifatida xizmat qiladi.

Yugoridagi tahlillar asosida quyidagi takliflar beriladi:

1. Oliy ta’lim muassasalarida har bir ta’lim yo‘nalishi bo‘yicha asosiy kadrlar
buyurtmachilaridan iborat “Ish beruvchilar maslahat kengashi’ni shakllantirish
maqgsadga muvofiq. Kengash ta’lim dasturlarini qayta ko‘rib chiqish, kasbiy
kompetensiyalarni aniglash va amaliyot dasturlarini takomillashtirishda ishtirok etishi
mumkin.

2. OTM va kadrlar buyurtmachilari o‘rtasidagi aloqalarni yagona ragamli
hamkorlik platformasi orqgali boshqarish taklif etiladi. Platformada ish beruvchilarning
kadrlarga ehtiyoji, amaliyot joylari, bo‘sh 1ish o‘rinlari, talab qilinadigan
kompetensiyalar va bitiruvchilar bandligi haqidagi ma’lumotlarni birlashtirish
mumkin.

3. Hamkorlik samaradorligini baholash uchun bitiruvchilarning mutaxassisligi
bo‘yicha bandligi, ish beruvchilarning bitiruvchilar tayyorgarligiga bergan bahosi va
ish beruvchilar ishtirokida yangilangan ta’lim dasturlari sonidan iborat ko‘rsatkichlar
tizimini joriy etish hamda ular bo‘yicha har yili monitoring o‘tkazish tavsiya etiladi.

